
ABSTRAK

Kajian ini bertujuan mengenal pasti bentuk-bentuk gangguan seksual yang kerap
berlaku dan hubungannya dengan tekanan kerja di sebuah syarikat perkilangan di Johor
Bahru. Seramai 187 orang pekerja-pekerja operator wanita tempatan telah dipilih
sebagai responden dalam kajian ini. Data dikumpul dengan menggunakan borang soal
selidik yang terdiri daripada tiga bahagian iaitu bahagian A (Demografi), bahagian B
(Gangguan Seksual) dan bahagian C (Tekanan Kerja). Soal selidik Gangguan Seksual
tersebut telah dibentuk dengan menggunakan Soal Selidik Utara Sexual Harassment
Questionare (USHQ) dan Soal Selidik Tekanan Kerja. Data yang dikumpul kemudian
telah di analisis dengan menggunakan statistik deskriptif (min, kekerapan dan paratus)
dan statistik inferensi (ANOVA Sehala dan Korelasi). Dapatan kajian menjelaskan
bentuk gangguan seksual yang kerap berlaku di tempat kerja adalah gangguan seksual
secara lisan dan pada tahap yang sederhana. Dapatan kajian juga menunjukkan terdapat
perbezaan gangguan seksual di kalangan pekerja-pekerja operator wanita berdasarkan
faktor umur dan pengalaman bekerja. Dapatan kajian juga menerangkan gangguan
seksual mempunyai hubungan yang signifikan dengan tekanan kerja. Dalam kajian ini,
beberapa cadangan juga telah dikemukakan untuk pengkaji akan datang, syarikat
perkilangan di Johor Bahru dan juga pekerja-pekerja operator wanita.



Vi

ABSTRACT

The purpose of this study is to identify the forms of sexual harassment that often
occurs and its relationship to job stress in a manufacturing company in Johor Bahru.
About 187 local female operators have been chosen as the respondents for this study.
The data were collected by using a set of questionnaire which consists of three parts
namely part A (Demography), part B (Sexual Harassment) and part C (Work Stress).
The questionnaire has been designed by adopting the instruments of Utara Sexual
Harassment Questionnaire (USHAQ) and Work Stress Questionnaire. Then, the
collected data have been analyzed by using descriptive statistic (mean and
percentage) and inferential statistic (One Way ANOVA and Correlation). The
finding reveals that verbal form of sexual harassment often happened in a work place.
Besides, the result also shows that sexual harassment has a significant difference
with age factor and working experience. The finding also show that sexual
harassment has a significant relationship with work stress. In this study, some
suggestion have been given to the future researchers, manufacturing company in

Johor Bahru as well as female operators in manufacturing company.

BAB 1

PENDAHULUAN

1.1  Pengenalan

Bab ini akan menerangkan tentang latar belakang kajian serta pernyataan
masalah utama kajian ini. Di samping itu juga, bab ini akan menjelaskan objektif
serta kepentingan kajian yang diperolehi daripada kajian ini. Definisi secara
konseptual dan operasional gangguan seksual dan tekanan kerja akan juga
diterangkan. Beberapa limitasi yang wujud di dalam kajian ini akan dijadikan

sebagai panduan kepada pengkaji pada masa akan datang.



1.2  Latar Belakang Kajian

Perkembangan ekonomi di Malaysia terutamanya di sektor perindustrian
memerlukan tenaga kerja wanita. Akibat daripada perluasan kapitalisme ke merata
dunia telah menyebabkan pergantungan kepada kemasukan wanita ke dalam pasaran
tenaga kerja (Shawn, 2000). Kini wanita telah menjadi sumber tenaga pekerja yang
sangat penting kepada sektor perindustrian, perkhidmatan, pertanian dan lain-lain
bidang. Menurut laporan statistik dari Jabatan Perangkaan Malaysia, anggaran
tenaga pekerja di pasaran Malaysia pada tahun 2011 adalah sebanyak 12.6 juta di
pelbagai sektor dan 36 peratus daripadanya anggaran tenaga kerja tersebut adalah
terdiri daripada pekerja wanita (Laporan Statistik Tenaga Buruh Tahun 2011,
Jabatan Perangkaan Malaysia, 2011). Wanita kini mempunyai peluang yang luas
untuk memasuki pasaran kerja. Akan tetapi, hal ini juga akan mendedah pekerja-
pekerja wanita dengan masalah sosial di tempat kerja seperti gangguan seksual
(Chong Ya Cheng, 2005).

Isu gangguan seksual di Malaysia bukanlah satu polemik baru. la
sebenarnya telah dikenal pasti bermula pada tahun 1939 apabila Persatuan India
Kelang melakukan tunjuk perasaan ke atas majikan yang terdiri daripada rakyat
Eropah ekoran pencabulan seksual terhadap pekerja wanita di sektor perladangan di
Perak (Md Isa et al.,, 2008). Mengikut laporan statistik Jabatan Tenaga Kerja
Semenanjung Malaysia jumlah aduan gangguan seksual yang dikendalikan adalah

sebagaimana berikut:



Jadual 1.1: Laporan Aduan Gangguan Seksual di Semenanjung Malaysia

Tahun Bilangan
1999 29
2000 61
2001 46
2002 21
2003 16
2004 19
2005 12
2006 23
2007 9
2008 19
2009 22
2010 20

Jumlah 297

(Sumber: Jabatan Tenaga Kerja Semenanjung Malaysia, Kementerian

Sumber Manusia. Feb, 2014 , http::mohr.gov.my)

Jadual 1.1 menunjukkan jumlah laporan aduan gangguan seksual yang
dikendalikan oleh Jabatan Tenaga Kerja Semenanjung Malaysia mulai tahun 1999
hingga tahun 2010. Keseluruhan aduan yang dikendalikan adalah 297 aduan rasmi
yang diterima oleh jabatan ini. Berdasarkan jadual tersebut di atas salahlaku
gangguan seksual di tempat kerja berlaku setiap tahun dan di pelbagai sektor

(Kementerian Sumber Manusia, 2014).



Masalah gangguan seksual di tempat kerja bukan sahaja berlaku pada sesuatu
organisasi pekerjaan sahaja malahan di pelbagai bentuk organisasi seperti pejabat
korporat, institusi kewangan, jabatan kerajaan, institusi pendidikan mahupun di
pejabat perundangan (Golden et al., 2001). la timbul bersebab daripada hubungan
kerja harian yang melibatkan sikap peribadi individu di dalam sesebuah organisasi
dan melibatkan golongan lelaki dan wanita (Abdul Rahim, 2003). Gangguan seksual
di tempat kerja merupakan satu masalah kesihatan dan keselamatan pekerjaan
(Persekutuan Majikan Malaysia, 1999). Gangguan seksual juga merupakan
diskriminasi berdasarkan gender yang melibatkan perilaku seksual yang tidak
diingini oleh mangsa di tempat kerja (Brewer dan Berk, 1982). Menurut perspektif
Islam, kesalahan gangguan seksual adalah satu perbuatan yang mencemar maruah
dan nama baik Islam sebagai agama yang menjamin keselamatan, keharmonian dan

keamanan individu dan masyarakat (Ahmad Shamsul, 2005).

Mengikut Tengku Dato Omar dan Maimunah (2000), wanita di seluruh
dunia telah menderita akibat masalah gangguan seksual yang tidak diingini dan juga
kelakuan seksual yang melampau di tempat kerja. Pekerja yang menghadapi
gangguan seksual boleh terganggu dari segi psikologi seperti perasaan rendah diri
atau takut yang keterlaluan, fisiologi seperti migrain, kurang selera makan dan
gangguan kesihatan lain, dan perubahan-perubahan tingkah laku seperti ponteng
kerja, pendiam, pemarah atau membunuh diri (Sabitha, 1999). Mereka juga akan
mengalami tekanan dari segi fizikal dan psikologikal (Lai Lee Ching, 2001).
Kebanyakan wanita menganggapnya sebagai penghinaan, yang mana merendahkan
tahap keyakinan diri mereka dan seterusnya mengganggu keberkesanan personal
mereka (Prekel, 2001).



Hutagalung dan Zahari (2012) menyatakan gangguan seksual boleh
meningkatkan rasa tertekan di tempat kerja. Menurut Crull (1981) pula, tekanan
kerja yang disebabkan oleh gangguan seksual merupakan satu tekanan yang
tersembunyi. Individu biasanya berada dalam dilema akibat daripada gangguan
seksual dengan menunjukkan tanda-tanda tekanan yang tidak seimbang. Kesan
berlakunya pengurangan daya produktiviti, kehilangan minat dalam pekerjaan dan
seterusnya membawa kepada pemberhentian kerja di kalangan pekerja-pekerja
wanita. Oleh yang demikian, tekanan di tempat kerja haruslah dielakkan kerana ia
boleh mempengaruhi kemerosotan prestasi kerja yang akhirnya boleh menjejaskan
organisasi (Dua, 1994).

1.3  Pernyataan Masalah

Masalah gangguan seksual telah mencapai-tahap yang membimbangkan
sungguhpun banyak langkah dan usaha telah diambil bagi membendungnya.
Tinjauan dalam 23 negara yang dibuat oleh Organisasi Perburuhan Antarabangsa
(International Labour Organization [ILO]) mendapati antara 15% hingga 30%
pekerja wanita mengalami gangguan seksual yang dilakukan oleh ketua atau rakan
sekerja mereka (Noe et al., 1994). Kebanyakkan kajian yang dilakukan mendapati
lebih daripada 50 peratus wanita pernah berhadapan dengan masalah gangguan
seksual ( Silverman 1981 & Renzetti, 1987; Beauvais, 2003; Fain dan Anderton,
1987 dan Persekutuan Majikan Malaysia, 1999). Menurut Fitzgerald (1993)
seorang dari setiap dua orang pekerja wanita akan menjadi mangsa gangguan
seksual.  Kajian oleh Sabhita (2001) telah memperolehi keputusan kajian yang
menunjukkan bahawa antara 42 peratus hingga 70 peratus pekerja wanita di negara

ini telah mengalami gangguan seksual.



Kajian di Amerika Syarikat pula mendapati lebih daripada 50% pekerja
wanita pernah berhadapan dengan masalah gangguan seksual (Silverman, 1981:
Curran dan Renzetti, 1987). Ancaman gangguan seksual yang dialami oleh kaum
wanita di tempat Kkerja, baik berbentuk fizikal mahupun emosi merupakan masalah
yang serius pada masa ini ( U.S Merit System Protection Board, 2004; Fitzgerald
dan Shullman, 2003). Kenyataan ini disokong oleh Singer (2003) bahawa gangguan
seksual merupakan masalah kritikal yang dihadapi oleh wanita, kerana berkaitan

dengan perlanggaran hak asasi, bersifat jenayah dan diskriminasi.

Gangguan seksual juga merupakan salahlaku yang sangat serius di tempat
kerja hingga boleh menyebabkan pemecatan kerja kepada pelakunya dan merupakan
satu penghinaan kepada mangsa. Di Malaysia terdapat beberapa kes telah dirujuk ke
Mahkamah Perusahaan. Salah satu kes gangguan seksual yang dirujuk ke
Mahkamah Perusahaan ialah perbuatan seorang pekerja yang menggunakan
kedudukannya sebagai penyelia untuk mengambil kesempatan mengganggu dan
mengacau kakitangan di bawah penyeliannya. Kes di rujuk oleh pengadu iaitu
penganggu kerana tidak berpuashati ditamatkan perkhidmatan atas sebab membuat
gangguan seksual kepada pekerja bawahannya. Mahkamah Perusahaan memutuskan
bahawa gangguan seksual adalah satu salahlaku yang amat serius walaupun ia tidak
dinyatakan dalam syarat-syarat perkhidmatan, oleh itu pemecatan pengadu atas
sebab melakukan salahlaku gangguan seksual adalah wajar. Malahan jika pihak
majikan membiarkan perlakuan ini di tempat kerja, mangsa-mangsa gangguan
seksual boleh menganggapnya sebagai satu kesalahan yang dilakukan oleh majikan
dan mereka seterusnya boleh menganggap kontrak perkhidmatan mereka dilanggari
dengan sengaja (Mahkamah Perusahaan Malaysia, Award No. 540/1998).
Manakala satu lagi kes yang telah diputuskan oleh Mahkamah Perusahaan Award
No0.1807/2006 pula menerangkan bahawa sentuhan ke atas buah dada kanan
mangsa merupakan kesalahan yang sangat serius lebih-lebih lagi di kalangan
masyarakat Asia. Perbuatan ini merupakan satu penghinaan dan sentuhan fizikal

yang tidak dibenarkan. Perilaku ini telah menyebabkan mangsa mengalami tekanan



perasaan yang serius dan tindakan majikan menamatkan perkhidmatan tertuduh

adalah munasabah.

Gangguan seksual meninggalkan kesan negatif dan destruktif kerana ia
merupakan satu bentuk jenayah sosial yang tidak sihat dan perlu dibanteras (Abdul
Rahim, 2003). Menurut Barak (1994), gangguan seksual yang berlaku boleh
mendatangkan kesan buruk bukan sahaja kepada individu, malah turut memberikan
kesan yang sama di peringkat organisasi.  Kajian menunjukkan bahawa kesan
negatif akibat gangguan seksual di tempat kerja boleh menjejaskan dua pihak, iaitu
pekerja yang menjadi mangsa dan juga organisasi itu sendiri (Barak, 1994). Selain
itu, dari aspek ini, kebanyakan individu yang menjadi mangsa kepada gangguan
seksual di tempat kerja melaporkan bahawa mereka telah mengalami beberapa
tekanan psikologi, penderaan emosi dan masalah kesihatan fizikal (Henry dan
Meltzoff, 1998). Perlakuan gangguan seksual merupakan satu ancaman yang boleh
menyebabkan persekitaran kerja yang tidak sihat, oleh itu ia mestilah ditangani
secara serius kerana sekiranya gangguan seksual ini tidak ditangani ia akan merebak
ke seluruh organisasi seperti penyakit yang sedang berjangkit (Persekutuan Majikan
Malaysia, 1999).

Gangguan seksual boleh berlaku dalam pelbagai cara dan bentuk di tempat
kerja (Chong Ya Cheng, 2005). Kajian oleh Sabitha (1999) menunjukkan pekerja-
pekerja wanita di sektor kerajaan pernah mengalami beberapa bentuk gangguan
seksual seperti kata-kata seksual (33%), sentuhan fizikal yang tidak diingini (26%)
dan paksaan untuk mengadakan dating (15%). Hampir 10 peratus daripada pekerja
wanita tersebut telah dipaksa secara langsung untuk menerima layanan berbentuk
seksual serta pernah menerima panggilan telefon, surat dan nota yang berunsurkan
seksual yang tidak diingini. Manakala bentuk-bentuk gangguan paling serius sering
terjadi di tempat kerja adalah gangguan seksual secara lisan iaitu sebanyak 60% dan
fizikal sebanyak 50% (European Commission, 1999). Sesetengah kes-kes gangguan

seksual ini sukar ditangani kerana ianya dilakukan oleh lelaki yang mempunyai



kedudukan dan pengaruh di tempat kerja. Mengikut laporan ILO (International
Labour Office, 2001) gangguan seksual di tempat kerja dilakukan oleh golongan
atasan atau pemimpin lelaku dan oleh sebab itulah ianya tidak dilaporkan.

Selain daripada masalah tersebut, mangsa juga mengalami masalah dalam
memahami maksud sebenar tingkahlaku yang dikatakan sebagai gangguan seksual.
Kajian yang telah dijalankan oleh Fitzgerald (2003) terhadap sekumpulan guru
mendapati mereka mengalami masalah dalam memahami maksud sebenar gangguan
seksual walaupun perbuatan berbentuk seksual yang mereka alami menepati definisi
sebenar gangguan seksual, dan ianya sering disalah tafsirkan sebagai gurauan dan
hiburan semata-mata. Sesetengah mangsa mengambil tindakan mendiamkan sahaja
tingkah laku gangguan seksual ini kerana ada di kalangan mangsa masih tidak
memahami maksud sebenar tingkah laku tersebut (Ishak et al., 2004). Ini telah
ditemui oleh Abdul Mun’im (2001) menerusi kajiannya yang bertujuan melihat
tahap kesedaran di kalangan pegawai tadbir yang bukan mangsa di sebuah institusi
pengajian tinggi awam. Hasil kajian menunjukkan 54% subjek kajian menyatakan
kurang faham maksud sebenar tingkah laku gangguan seksual. Oleh demikian
kemungkinan ada sesetengah pekerja wanita beranggapan perlakuan yang

dikategorikan sebagai gangguan seksual adalah sebagai gurauan biasa.

Seterusnya, masalah gangguan seksual juga dikaitkan dengan faktor
demografi mangsa seperti umur dan status. Menurut Gutek (1985) dan Koss et al.,
(1994) ada pengaruh gangguan seksual dengan karateristik mangsa antara lainnya
adalah umur mangsa, tempoh perkhidmatan, status perkahwinan dan jawatan. Di
samping itu juga, Young (2001) menyatakan pekerja wanita yang mudah menjadi
mangsa gangguan seksual ialah yang masih bujang ataupun janda. Zaiton (1990),
Schneider (2001), Ng dan Zanariah (2003) pula mendapati golongan pekerja yang
lebih berkemungkinan terdedah kepada gangguan seksual adalah mereka yang terdiri
daripada golongan ibu tunggal, wanita bujang, wanita berusia muda, mempunyai

tahap pendidikan rendah, pengalaman kerja yang masih baru, belum berkahwin,



pekerja kumpulan seperti kerani berbanding pekerja yang lebih berusia,
berpendidikan tinggi dan berjawatan pada peringkat pengurusan atau profesional.
Kajian oleh Sabitha (2003) juga menunjukkan golongan pekerja yang lebih banyak
diganggu adalah mereka yang terdiri dari golongan wanita berumur muda, janda dan
wanita bujang. Kajian oleh Hutagalung dan Zahari (2012) pula menunjukkan
gangguan seksual lebih banyak berlaku pada pekerja berusia antara 26 hingga 39,
pada tahap jawatan bukan profesional, telah berkahwin dan perkhidmatan kurang

dari 5 tahun.

Berdasarkan masalah gangguan seksual ini, maka kajian ini dilakukan. Oleh
itu kajian ini dijalankan untuk mengetahui bentuk-bentuk gangguan seksual yang
kerap dilakukan oleh pelaku di tempat kerja, mengetahui adakah terdapat perbezaan
gangguan seksual terhadap pekerja-pekerja wanita mengikut faktor demografi (umur,
status perkahwinan, pengalaman bekerja dan tahap pendidikan) dan hubungan
gangguan seksual di tempat kerja terhadap tekanan kerja (kesihatan fizikal, psikologi
dan tingkahlaku). Akhir sekali, memandangkan banyak kajian telah djalankan di
luar negara terhadap fenomena gangguan seksual, tetapi dalam konteks tempatan
masih kurang dilakukan, maka pengkaji berpendapat bahawa kajian ini sewajarnya
dijalankan khusus dalam konteks tempatan.

1.4 Persoalan Kajian

1.4.1 Apakah bentuk-bentuk gangguan seksual yang kerap dilakukan oleh

pelaku terhadap pekerja-pekerja wanita?

1.4.2 Adakah terdapat perbezaan gangguan seksual kepada pekerja-
pekerja wanita mengikut faktor demografi (umur, status perkahwinan,

pengalaman bekerja dan tahap pendidikan)?

1.4.3 Adakah terdapat hubungan diantara gangguan seksual dengan
tekanan kerja (kesihatan fizikal, psikologi dan tingkahlaku) di
kalangan pekerja-pekerja wanita?.

1.5 Matlamat Kajian

Matlamat utama kajian ini adalah untuk mengenalpasti bentuk-bentuk
gangguan seksual yang kerap dilakukan oleh pelaku di tempat kerja terhadap
pekerja-pekerja operator wanita tempatan, seterusnya kajian ini dijalankan untuk
mengetahui adakah terdapat perbezaan gangguan seksual terhadap pekerja-pekerja
wanita mengikut faktor demografi (umur, status perkahwinan, pengalaman bekerja
dan tahap pendidikan) dan hubungan gangguan seksual di tempat kerja terhadap

tekanan kerja (kesihatan fizikal, psikologi dan tingkahlaku).

1.6 Objektif Kajian

1.6.1 Mengenalpasti bentuk-bentuk gangguan seksual yang kerap dilakukan

oleh pelaku terhadap pekerja-pekerja wanita.

1.6.2 Mengenalpasti perbezaan gangguan seksual kepada pekerja-pekerja
wanita mengikut faktor demografi (umur, status perkahwinan,

pengalaman bekerja dan tahap pendidikan).

1.6.3 Mengenalpasti hubungan diantara gangguan seksual dengan tekanan
kerja (kesihatan fizikal, psikologi dan tingkahlaku) di kalangan

pekerja-pekerja wanita.

1.7 Hipotesis Kajian

Hipotesis pertama hingga empat yang telah dibentuk bagi menguji dan
meramal pembolehubah-pembolehubah yang terdapat dalam kajian ini berdasarkan
kajian oleh beberapa pengkaji iaitu Sabitha (2003), Hutagalung dan Zahari (2012)
yang menunjukkan terdapat pengaruh demografi mangsa terhadap gangguan seksual
jaitu umur, status perkahwinan, pengalaman bekerja dan tahap pendidikan.
Manakala hipotesis ke lima hingga ke lapan pula merujuk kepada model kesan
tekanan kerja (kesihatan fizikal, psikologi dan tingkahlaku) oleh Robbins (1998)
sebagaimana di bawah:



1.7.1

1.7.2

1.7.3

1.74

1.75

1.7.6

1.7.7

1.7.8

Tidak terdapat perbezaan yang signifikan gangguan seksual kepada

pekerja-pekerja wanita mengikut umur.

Tidak terdapat perbezaan yang signifikan gangguan seksual kepada

pekerja-pekerja wanita mengikut status perkahwinan.

Tidak terdapat perbezaan yang signifikan gangguan seksual kepada

pekerja-pekerja wanita mengikut pengalaman bekerja.

Tidak terdapat perbezaan yang signifikan gangguan seksual kepada

pekerja-pekerja wanita mengikut tahap pendidikan.

Terdapat hubungan yang signifikan antara gangguan seksual dengan

kesihatan fizikal.

Terdapat hubungan yang signifikan antara gangguan seksual dengan

psikologi.

Terdapat hubungan yang signifikan antara gangguan seksual dengan

tingkahlaku.

Terdapat hubungan yang signifikan antara gangguan seksual dengan

tekanan kerja.

1.8 Skop Kajian

Skop pertama, kajian ini dijalankan di kalangan pekerja operator wanita
tempatan di sebuah syarikat perkilangan di Johor Bahru. Tujuan kajian ini
dilakukan untuk mengenalpasti masalah gangguan seksual di tempat kerja dan
kesannya terhadap tekanan kerja. la dijalankan di sebuah syarikat perkilangan di
Johor Bahru. Sasaran kajian adalah pekerja-pekerja operator wanita tempatan

kerana mereka lebih terdedah kepada gejala gangguan seksual di tempat kerja.

Seterusnya kajian ini juga akan memfokuskan kepada masalah gangguan
seksual yang dihadapi oleh pekerja-pekerja ini dan satu pembolehubah yang lain
laitu tekanan kerja. Pengkaji menggunakan rekabentuk kajian deskriptif dan
korelasi. Ini bertujuan untuk mengkaji sesuatu fenomena dan mengenalpasti
hubungan yang diandaikan wujud dengan menggunakan rekabentuk tinjauan dan
instrumen borang soal selidik. Pengkaji juga menggunakan keseluruhan populasi
jaitu seramai 245 orang pekerja operator wanita tempatan sebagai responden

dalam kajian ini.



1.9

14

Kepentingan Kajian

Kepentingan kajian yang dijalankan dapat memberi sumbangan kepada

organisasi, pekerja, sumber ilmiah dan juga kepada pengkaji akan datang.

1.9.1 Organisasi

Kajian ini penting kepada organisasi sebagai panduan dan rujukan
oleh pihak pengurusan untuk meninjau bentuk-bentuk tingkahlaku gangguan
seksual yang kerap berlaku dan kesannya kepada mangsa. Rumusan dan
cadangan mengenai langkah-langkah pencegahan dan tindakan yang perlu
dilaksanakan oleh pengkaji diharap dapat dinilai dan dijadikan panduan bagi
menangani masalah gangguan seksual berlaku di tempat kerja.

Kajian ini juga penting kepada pekerja bagi membantu mereka untuk
lebih memahami bentuk-bentuk tingkahlaku gangguan seksual dan kesannya
terhadap tekanan di tempat kerja. Cadangan kepada pekerja mengenai sikap
dan keperihatinan terhadap kaedah pencegahan gangguan seksual juga

diharap dapat membantu pekerja menjaga keselamatan diri daripada di

ganggu.

1.9.2 Sumber lImiah dan Pengkaji Akan Datang

Kajian ini juga dijadikan sebagai rujukan ilmiah bagi tujuan akademik
yang bermanfaat kepada semua pihak. la juga boleh dijadikan sebagai bahan
rujukan dan sumber maklumat kepada pelajar-pelajar untuk meningkatkan
kefahaman mengenai bentuk-bentuk tingkahlaku gangguan seksual dan
kesan-kesannya kepada mangsa di tempat kerja. Kajian ini juga akan dapat
menambah lagi bahan-bahan ilmiah yang akan dapat dikembangkan dan

digunakan sebagai bahan rujukan.

1.10 Limitasi Kajian

Kajian ini dilakukan hanya tertumpu kepada 245 orang pekerja-pekerja
wanita sektor perkilangan yang sedang bekerja sebagai operator sahaja. Ketepatan
data yang diberikan oleh responden melalui borang soal selidik adalah bergantung
kepada kejujuran dan kefahaman mereka. Selain itu data-data yang dikumpul
hanyalah berdasarkan maklumbalas dari pekerja-pekerja wanita sektor perindustrian
di sebuah syarikat perkilangan di Johor Bahru dan ianya hanya benar dalam tempoh
kajian dan populasi yang dipilih sahaja.

Dapatan kajian adalah hasil daripada analisis yang dibuat ke atas borang soal
selidik yang telah diedarkan. Oleh itu, kajian ini adalah terbatas ke atas populasi
kajian sahaja dan tidak boleh digeneralisasikan ke atas semua golongan pekerja di
sektor lain. Kejujuran dan keikhlasan responden bagi memberikan jawapan yang
betul dalam borang soal selidik yang diedarkan juga amat penting bagi mendapatkan
maklumat yang tepat. Responden mempunyai pendapat yang berbeza-beza di antara

satu sama lain dan ini turut mempengaruhi hasil analisis. Oleh itu, hasil kajian

masalah gangguan seksual dan hubungannya terhadap tekanan kerja mungkin

berbeza dengan kajian akan datang samada di syarikat ini atau di syarikat yang lain.

1.11

Definisi Konseptual dan Operasional

1.11.1 Gangguan Seksual

Sabitha (1999) menyatakan gangguan seksual ditakrifkan dalam
pelbagai bentuk dan boleh membawa satu pengertian yang luas dan mengikut
istilah gangguan seksual boleh ditakrifkan sebagai kelakuan yang sexually
offensive (secara seksual menyakitkan hati) kepada mangsa (pihak yang
menjadi sasaran kelakuan buruk itu). Beliau juga menyatakan terdapat 40
jenis tingkahlaku gangguan seksual di tempat kerja yang dikategorikan
kepada 5 bentuk iaitu gangguan seksual secara lisan, isyarat, visual, psikologi
dan fizikal. Instrumen yang digunakan dalam mengenalpasti bentuk-bentuk
gangguan seksual adalah USHQ (Utara Sexual Harassment Questionares)
yang dibina oleh Sabitha (1999). Aspek bentuk-bentuk gangguan seksual
adalah gangguan seksual secara lisan, isyarat, visual, psikologi dan fizikal.

Dalam konteks kajian ini gangguan seksual meliputi lima bentuk-
bentuk gangguan seksual yang berlaku di tempat kerja iaitu gangguan seksual
secara lisan, isyarat, visual, psikologi dan fizikal yang mengandungi 40 jenis
tingkahlaku gangguan seksual antaranya kata-kata gurauan, percakapan dan
perbualan berkaitan seks, sentuhan yang tidak diingini, pandangan,

menunjukkan gambar lucah dan paksaan temujanji berkaitan seks.

1.11.2 Tekanan Kerja

Tekanan kerja adalah satu tindak balas fisiologi dan psikologi yang
dilakukan oleh seseorang apabila berhadapan dengan peristiwa-peristiwa
luaran atau keadaan (Matteson dan Ivancerich, 1982). Schultz (1994) pula
mendefinisikan tekanan kerja melibatkan reaksi psikologikal dan fisiologikal
yang melampau dan biasanya tidak menyenangkan serta ancaman perkara-
perkara dalam persekitaran. Menurut Crull (1981) pula, tekanan kerja yang
disebabkan oleh gangguan seksual merupakan satu tekanan yang
tersembunyi. Individu biasanya berada dalam dilemma akibat daripada
gangguan seksual dengan menunjukkan tanda-tanda tekanan yang tidak
seimbang. Kesan berlakunya pengurangan daya produktiviti, kehilangan
minat dalam pekerjaan dan seterusnya membawa kepada pemberhentian kerja
di kalangan pekerja-pekerja wanita. Jenis-jenis tekanan yang sering
menghantui jiwa wanita adalah perasaan takut, bimbang, ragu, putus asa dan
rasa dicabar (Mat Saad, 1987). Daripada definisi di atas dapat disimpulkan
bahawa tekanan kerja merupakan satu gerak balas yang meladaptif yang akan
mendatangkan kesan buruk kepada psikologi, fisiologi, tingkah laku dan

prestasi individu akibat faktor-faktor negatif berhubung dengan pekerjaanya.

Untuk tujuan kajian ini, tekanan kerja adalah kesan psikologi,
kesihatan fizikal dan tingkah laku di kalangan pekerja.  Instrumen yang
digunakan bagi mengkaji tekanan kerja adalah soal selidik tekanan kerja yang
dibina oleh Azlina Dan Shiga (2009).

1.12 Kesimpulan

Gangguan seksual di tempat kerja merupakan gejala negatif yang tidak boleh
dipandang remeh oleh mana-mana pihak.  Tingkahlaku gangguan seksual
merangkumi lima jenis bentuk iaitu gangguan samada secara lisan, isyarat, visual,
psikologi atau fizikal. Gejala ini bukan sahaja memberikan kesan negatif terhadap
mangsa, malahan akan menjejaskan persekitaran tempat pekerjaan. Rangka kajian
konseptual dibina dalam kajian ini iaiatu gangguan seksual (pembolehubah tidak
besandar) dan tekanan kerja (pembolehubah bersandar). Pengkaji juga telah
menerangkan tiga objektif yang akan dicapai berdasarkan rangka kajian konseptual
jaitu mengkaji bentuk-bentuk gangguan seksual yang kerap berlaku, hubungan
gangguan seksual dengan faktor demografi dan hubungan gangguan seksual dengan

tekanan kerja.

